
MAKTABGACHA TAʼLIM 
TASHKILOTLARIDA 
OʻTKAZILGAN OʻYIN 
FAOLIYATLARINI BOLALAR 
OVOZLI TALAFFUZINING 
TAKOMILLASHUVIGA TAʼSIRI
Kattaxoʻjayeva Shaxlohon Bohodirovna
Maktabgacha taʼlim tashkiloti direktor mutaxassislarini qayta tayyorlash
va ularni malakasini oshirish instituti “maktabgacha va musiqiy taʼlim”
kafedra katta oʻqituvchisi

Annotatsiya: Mazkur tadqiqotning asosiy maqsadi maktabgacha ta’lim muassasalarida 5–6 yoshli bolalarni savodxon-
likka o‘rgatishning samarali usullarini ishlab chiqish hamda ushbu jarayonning mazmunini ilmiy jihatdan tahlil qilishdan 
iborat. Tadqiqotda bolalarda til rivoji va mantiqiy fikrlash ko‘nikmalarini shakllantirish, harf va tovushlarni farqlash, o‘qish 
va yozishga dastlabki tayyorgarlikni rivojlantirish masalalariga alohida e’tibor qaratilgan. Shuningdek, savodxonlikni 
o‘rgatish jarayonida pedagogning metodik yondashuvlarini takomillashtirish imkoniyatlari yoritib beriladi.

Kalit so‘zlar: maktabgacha ta’lim, savodxonlik, bolalar, tilni rivojlantirish, o‘qish va yozish, ta’lim usullari, interaktiv o‘yinlar, 
rasmli kitoblar, tovushlarni ajratish, harf va so‘zlar bilan ishlash, ta’lim metodikasi, bolalar psixologiyasi.
Abstract: The main purpose of this study is to develop effective methods for teaching literacy to preschool children aged 
5–6 and to conduct a scientific analysis of the content of this process. The research focuses on developing children’s 
language and logical thinking skills, distinguishing letters and sounds, and providing initial preparation for reading and 
writing. In addition, the study examines ways to improve teachers’ methodological approaches in the process of literacy 
instruction for preschool children.

Key words: preschool education, literacy, children, language development, reading and writing, teaching methods, inter-
active games, picture books, sound differentiation, working with letters and words, teaching methodology, child psychology.
Аннотация: Основной целью данного исследования является разработка эффективных методов обучения гра-
моте детей дошкольного возраста 5–6 лет и научный анализ содержания данного процесса. В работе особое 
внимание уделяется развитию речевых и логических навыков у детей, формированию умений различать буквы и 
звуки, а также первоначальной подготовке к чтению и письму. Кроме того, рассматриваются возможности совер-
шенствования методических подходов педагога в процессе обучения детей грамоте.

Ключевые слова: дошкольное образование, грамотность, дети, развитие речи, чтение и письмо, методы обу-
чения, интерактивные игры, иллюстрированные книги, звуковой анализ, работа с буквами и словами, методика 
обучения, детская психология.

KIRISH
Maktabgacha ta’lim tashkiloti bolalarni har tomonlama, ya’ni jismoniy, aqliy, axloqiy va estetik jihatdan 

tarbiyalashni o‘z oldiga maqsad qilib qo‘yadi. Ushbu maqsad doirasida bolalarni maktab ta’limiga sifatli tayyor-
lash ustuvor vazifalardan biri hisoblanadi. Ayniqsa, maktabgacha 5–6 yoshli bolalarni savodxonlikka o‘rgatish 
jarayoni ularning nutqi, fonematik eshitishi hamda tovushlarni ovozli tahlil qilish ko‘nikmalarining shakllanishida 
muhim ahamiyat kasb etadi.

Savodxonlikka o‘rgatish orqali bolalarda og‘zaki nutq rivojlanib, aqliy taraqqiyot kuchayadi, tevarak-atrof-
dagi voqea-hodisalar, tabiat va jamiyat qonuniyatlarini tushunish qobiliyati shakllanadi. Nutqning rivojlanishi 
bolalarning ruhiy jihatdan ham takomillashuviga yordam beradi, chunki bola tashqi dunyoni xotira, tasavvur, 
xayol, tafakkur kabi ruhiy jarayonlar va nutq orqali idrok etadi. Ushbu ruhiy jarayonlarning rivoji bevosita nutq 
rivojlanishi bilan uzviy bog‘liqdir.

Agar bola kichik yoshdan boshlab to‘g‘ri so‘zlashga o‘rgatilsa, u normal rivojlanadi: avval tasavvur, keyin 
fikr yuritish va xayol qilish qobiliyatlari paydo bo‘lib, har bir yosh bosqichida takomillashib boradi. Intellekt bilan 
bir qatorda iroda kabi ruhiy jarayonlar ham rivojlanadi. Tadqiqotlar shuni ko‘rsatadiki, nutqi yetarli darajada rivoj
lanmagan bola to‘laqonli shaxs sifatida kamol topa olmaydi.

TAHLIL VA NATIJALAR
Maktabgacha yosh davri bolalarning voqelikni faol idrok etadigan, tevarak-atrofdagi hayotga jadal kirishib 

boradigan bosqich hisoblanadi. Ushbu davrda bolalarning so‘z boyligi juda tez rivojlanadi. Bolalar kundalik 
faoliyatda nutqdan mustaqil foydalanadilar, biroq kattalar nazoratisiz qoldirilganda nutqdagi ayrim nuqsonlar 
mustahkamlanib qolishi mumkin.

Shuningdek, yaxshi tashkil etilmagan mashg‘ulotlar, o‘yin, mehnat va maishiy faoliyat bolalar nutqiga salbiy 
ta’sir ko‘rsatadi. Bolalarni tevarak-atrof bilan tanishtirish, ularga axloqiy tarbiya berish vositasi sifatida xizmat 
qilib, og‘zaki nutqni rivojlantirish imkonini beradi. Bu jarayonda bolalarning so‘z boyligi ortadi, to‘g‘ri talaffuz 
qilish malakasi shakllanadi hamda fikrni grammatik jihatdan to‘g‘ri ifodalash ko‘nikmasi tarkib topadi.

Ta’limning asosiy shakli mashg‘ulot bo‘lib, uning yetakchi bo‘g‘ini nutq o‘stirish mashg‘ulotlari hisoblanadi. 
Mashg‘ulot jarayonida bola o‘z nutqini tarbiyachining namunaviy nutqi bilan taqqoslaydi, boshqa bolalar bilan 
birgalikda o‘quv materialini bajaradi, tarbiyachining tushuntirishini tinglaydi, rasmlar va diafilmlarni tomosha 
qiladi, suhbatlashadi, didaktik o‘yinlarda ishtirok etadi, musiqa tinglaydi va navbat bilan gapirishni o‘rganadi.

Mashg‘ulot mazmuni va o‘tkazish metodikasi bolalar fonematik eshitishini rivojlantirish maqsad va vazi-
falariga bog‘liq holda tashkil etiladi. Tadqiqot Samarqand shahrining Samarqand tumanidagi 41- va 34-sonli 
maktabgacha ta’lim tashkilotlarining katta guruhlarida olib borildi. Eksperimental faoliyatning birinchi bosqichida 
olingan raqamli ma’lumotlar tahlil uchun asos bo‘lib xizmat qildi.

Eksperimental mashg‘ulotlar davomida bolalarga so‘zlarni nomlash, rasm asosida 2–3 so‘zdan iborat 
jumlalar tuzish, obyektlarni mustaqil nomlash kabi topshiriqlar berildi. Dastlabki bosqichda kutilgan natijalarga 
erishilmadi, miqdoriy ko‘rsatkichlar deyarli bir xil bo‘ldi.

Shundan so‘ng “Poyezd” nomli didaktik o‘yin ishlab chiqildi. O‘yinda bekatlar o‘yinchoqlar nomi bilan belgi-
landi va bolalar obyektlarni izohlarsiz nomlashga o‘rgatildi. Keyingi bosqichda “Bo‘g‘irsoq” ertagi asosida syujet-
li-rolli o‘yinlar tashkil etildi. Ushbu o‘yinlar bolalarning so‘zlarni faol nomlashiga va talaffuz ustida ishlashiga 
xizmat qildi.

“Kim diqqatli?” o‘yinida bolalar so‘z va obyekt mosligini aniqlash orqali leksik ongni mustahkamlashdi. 
Ziddiyatli vaziyatlar bolalarda har bir obyekt muayyan so‘z bilan atalishini anglash imkonini berdi. Shuningdek, 
“Hayvonot bog‘i” o‘yini va “So‘zlarni nomlang” mashqlari orqali bolalar lug‘at boyligini kengaytirdilar.

So‘zlarning uzunligini aniqlash uchun so‘zlarni “o‘lchash” texnikasi qo‘llanildi. Bolalar talaffuz tezligini bosh-
qarishni o‘rganib, so‘zlarning uzun-qisqaligini taqqoslash malakasiga ega bo‘ldilar. Trening jarayonida nutq 
birliklarini modellashtirish usullari ham keng qo‘llanildi.

XULOSA VA TAKLIFLAR
Xulosa qilib aytganda, didaktik o‘yinlar maktabgacha 5–6 yoshli bolalarni savodxonlikka o‘rgatishning eng 

samarali va mos usuli hisoblanadi. O‘yinlar bolalarning qiziqishi va faolligini oshirib, yangi bilimlarni tez va 
mustahkam o‘zlashtirishga yordam beradi hamda fonematik eshitish asosida nutq va til ko‘nikmalarini shakl-
lantiradi.

Lingvistik jihatlar va foydalanilgan materiallar asosida savodxonlik faoliyatining muloqot jarayonida qo‘lla
niladigan videodarslarning mualliflik tasnifi ishlab chiqildi. Didaktik o‘yinlarga asoslangan savodxonlik kursi 
videodarslari yaratildi. Videodarslarning asosiy maqsadi maktabgacha yoshda savodga o‘rgatishni ta’min-
lashdan iborat bo‘lib, uning vazifalari aniq belgilandi.

Foydalanilgan adabiyotlar roʻyxati:
1.	 Maktabgacha taʼlim va tarbiyaning davlat standarti – T.:2020.
2.	 Oʻzbekiston Respublikasi maktabgacha taʼlim tashkilotlari uchun davlat uquv dasturi /takomillashtirilgan ikkinchi nashr/ 

Toshkent-2022 ilk qadam 2-bob. mtt taʼlim va tarbiya jarayonining maqsad va tamoyillari
3.	 Grosheva I.V, Yevstafeva L.G, Maxmudova D.T, Nabixanova sh.B, Pak S.V, Nazarova V.A, Isxakova M.R, Abdunaza-

rova N.F. “Ilk qadam” davlat oʻquv dasturi (takomillashtirilgan ikkinchi nashr) – T:2022
4.	 A.V.Shin – Oʻzbekiston respublikasida maktabgacha taʼlim tizimini rivojlantirish va samaradorligini oshirishning tash-

kiliy-pedagogik asoslari t-2022
5.	 D.R.Babayeva “Nutq oʻstirish nazariyasi va metodikasi” – T.:2018.
6.	 Тумакова Г.А. Методическое руководство к учебно-наглядному пособию “Звучащее слово”. – М.: Просвещение, 

1980. 49 с.
7.	 Тумакова Г.А. Ознакомление детей со звуковым строением слова. – Дошколное воспитание, 1967, № 9, с.31-37.
8.	 Запорожес А.Б. К вопросу об обучении, воспитании и развитии детей шестилетнего возраста. – Советская 

педагогика, 1973, № И, с.30-36.
9.	 Запорожес А.Б. Основние проблемы онтогенеза психики. – В кн.: Актуалные проблемы возрастной психологии. 

М.: Изд-во Моск. ун-та, 1978, с.4-50.
10.	 Запорожес А.Б., Журова Л.Э., Тарунтаева Т.В. Психолого-педагогические проблемы возможностей обучения и 

подготовки к школе детей дошколного возраста. – Советская педагогика, 1975, & 6, с.42-50.

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Ta’limda menejment

